
2Mánadagur 19. oktober 2015 ·  Nr. 120 SosialurinHugskot og viðmerkingar – send sms til 225000

Oddagrein
Hugskot og viðmerkingar – send sms til 225000

Eirikur Lindenskov
eirikur@sosialurin.fo

Eirikur Lindenskov
eirikur@sosialurin.fo

Hugskot og viðmerkingar – send sms til 225000

Stovnaður: 1927 
Útgevari: Sp/f Sosialurin
Uppseting: Sosialurin

Ábyrgdarblaðstjóri:
Eirikur Lindenskov
eirikur@sosialurin.fo

Prent: Prentmiðstøðin
Avgreiðsla: mán - frí
kl. 08.00 - 16.00

Marknaðardeild
lysing@sosialurin.fo

Tórshavn Tórsgøta 1, Postboks 76, 100 Tórshavn
tel. 341800, fax 341801, post@sosialurin.fo

Norðoyggjar Nólsoyar Pálsgøta 1, 700 Klaksvík
tel. 458686 fax 458687, klaksvik@sosialurin.fo

Suðuroy tel. 375364, fax 375464, tel. 228814,
aki@sosialurin.fo, dagfinn@sosialurin.fo

Haldarar, sum ikki hava fingið blaðið, kunnu ringja
tel. 341818 frá kl. 8.00 til 20.00 og boða frá.

Tel. 341800
www.sosialurin.fo

Tíðindi síða 11

Per­
sónsupp­
lýsingar 
heimaftur

Hondbóltur
Ítróttur síða 21

Bumb­
arin hjá 
Kyndli

Tá Bárður Nielsen leygardagin 
verður valdur til formann í Sam­
bandsflokkinum, so verður hann 
samstundis alternativið til Aksel V. 
Johannesen sum løgmann.

Søgan sigur okkum, løgmað­
ur sum oftast er úr Javnaðar­
flokkinum ella Sambandsflokk­
inum. Men tað er kortini ikki 
soleiðis, at er annar av hesum 
flokki í stjórn, so hevur hann løg­
mann. Tí hesir báðir flokkar hava 
samstarvað í landsstýrinum í sjey 
skeiðum. Av teimum hevur Javn­
aðarflokkurin havt løgmann fýra 
ferðir og Sambandsflokkurin 
tríggjar ferðir.

Umframt hesar báðar flokkar, 

so hevur Fólkaflokkurin eisini 
havt løgmann. Men bara fýra ferð­
ir. Sambandsflokkurin hevur átta 
ferðir havt løgmann, og Javnaðar­
flokkurin hevur havt løgmann 10 
ferðir.

Men tað er ikki bara út frá hag­
tølum, at vit siga, at Bárður Nielsen 
verður borgarliga alternativið upp 
á løgmann. Tí umframt at Bárður 
Nielsen kann skipa eina borgarliga 
samgongu, um borgarligu flokkar­
nir vinna meiriluta, so hevur hann 
eisini møguleika at skipa eina mið-
vinstrasamgongu saman við Javn­
aðarflokkinum.

Tað er lítið hugsandi, at Jørgen 
Niclasen fær leiðsluna í eini borg­

arligari samgongu. Við valinum 
av Bárði Nielsen sum formanni, 
so snarar Sambandsflokkurin til 
vinstru inn ímóti miðuni. Høgra­
venda kósin, sum Kaj Leo Johann­
esen stóð fyri verður helst eisini 
broytt á landsfundinum leygar­
dagin, har flokkurin sjálvur hevur 
kallað orðaskiftið fyri »Sambands­
flokkurin aftur á rætta kós«. Hetta 
ber boð um, at flokkurin vil broyta 
politikk og leggja aðra kós enn 
hana, sum Kaj Leo Holm Johanne­
sen saman við Fólkaflokkinum stóð 
fyri.

Skulu vit aftur ímynda okkum 
eina fullveldissamgongu, so fer 
Tjóðveldi nevyan aftur at lata 

Fólkaflokkinum 
leiðsluna í eini 

slíkari, tí 
sum orða­
t a k i ð 
s i g u r , 
» b r e n t 
b a r n 
r æ ð i s t 
eld«.

T j ó ð ­
veldi hevur 
enn til góð­

ar at fáa løgmann – og tað álit hava 
samstarvsflokkar enn ikki havt á 
honum.

Við Sosialin fríggjadagin segði 
Bárður Nielsen, at samgongan hev­
ur brúk fyri Sambandsflokkinum, 
og at hann fegin vil samstarva.

Nú kann Bárður Nielsen vísa 
í verki, hvat Sambandsflokkurin 
kann fáa burtur úr konstruktivum 
andstøðupolitikki – og um vit fyri 
fyrstu ferð veruliga kunnu síggja 
slíkt samstarv bera ávøkst.

24. oktober til 
19. november

– Grafisk Sambond er ein 
forkunnug framsýning 
við dygdargóðari grafisk­
ari list, sum er framleidd til 
høvið í Steinprenti í Havn 
av listafólkunum: Bjørn 
Nørgaard, Jonas Hvid Sønd­
ergaard, John Kørner, Zven 
Balslev, Julie Sass, Andreas 
Schulenburg, Peter Carlsen, 
Claus Carstensen, Svend-All­
an Sørensen, Nils Erik Gjerd­
evik, Fie Norsker og Kathr­
ine Ærtebjerg. 

Steinprent hevur mong 
ár knýtt gróðrarmikil graf­
isk sambond millum Føroy­
ar og Norðurlond. Grafisk 
Sambond er ein stór verk­

ætlan, sum í fyrsta umfari 
fevnir um nøkur av navn­
framastu donsku samtíð­
arlistafólkunum, ið hava 
rannsakað steinprentið og 
leitað fram óuppdagaðar 
møguleikar við tøkninum. 

Listafólkini fevna um 
fleiri ættarlið og teirra list 
er sera ymisk og fjølbroytt. 
Tey hava arbeitt í eitt tíðar­
skeið í Steinprenti við prent­
um í stórari stødd. Summi 
teirra eru royndir graf­
ikarar, meðan tað fyri onn­
ur er fyrstu ferð, tey fáast 
við steinprent. Síðan stein­
prentið varð uppfunnið í 
1796, hevur tað hugtikið fleiri 
ættarlið av listafólkum fram 
til í dag, ikki minst tí tað hev­
ur givið teimum høvið at ar­

beiða nógv meira spontant 
enn innan fyri onnur eldri 
prenttøkni. Litografi er um 
somu tíð sera einfalt og 
ógvuliga komplekst tøkni, 
sum í fleiri ár hevur verið 
fyri stórari menning í Stein­
prenti. 

Grafisk Sambond er ein 
ferðaframsýning, sum hev­
ur verið framsýnd í Hjørring 
og í Kastrupgaardsamling­
en, umframt í Norðurlanda­
húsinum. Til framsýningina 
er framleitt eitt katalog á 
donskum við smærri tekst­
um um listafólkini og teirra 
verk.

Fernisering: 24. oktober 
klokkan 16.00. Øll eru væl­
komin, siga tey úr Norður­
landahúsinum. 

Grafisk sambond í 
Norðurlandahúsinum

Sambandsflokkurin hevur 
havt sjey formenn síðani 
heimastýrislógin kom í gildi 
í 1948 og vit fingu okkara 
fyrsta landsstýri.

Av hesum seks monnum 
og eini kvinnu hava fýra 
menn verið løgmenn.

Í 1948 var Andras Samu­
elsen formaður í Sambands­
flokkinum, og hann gjørdist 
okkara fyrsti løgmaður.

Næsti formaður Sam­
bandsfloksins, sum varð 
løgmaður, var Pauli Ellef­
sen, sum var løgmaður frá 
1981-85.

Edmund Joensen var løg­
maður frá 1994-98, og Kaj 
Leo Holm Johannesen var 
løgmaður frá 2008-15.

Tí kunnu vit siga, at ávis 

sannlíkindi eru fyri, at Bárð­
ur Nielsen kann blíva løg­
maður.

Av sambandsmonnum 
er tað kortini Kristian Djur­
huus, sum hevur sitið longst 
sum løgmaður. Í til samans 
10 ár røkti hann løgmans­
starvið, men hann var ong­
antíð formaður í Sambands­
flokkinum. Ta uppgávuni 
hevði Johan Poulsen á 
Strondum øll árini, Kristian 
Djurhuus var løgmaður.

Kristian Djurhuus var 
løgmaður í tveimum skeið­
um frá 1950-1959.  Hann tók 
eisini við sum løgmaður, tá 
Petur Mohr Dam úr Javn­
aðarflokkinum doyði í 1968. 
Kristian Djurhuus gavst í 
politikki á valinum í 1970.

Fýra formenn hava 
verið løgmenn

Bárður skal rætta kósina 
hjá Sambandsflokkinum

Andras Samuelsen, Pauli Ellefsen, Edmund Joensen og Kaj Leo 
Holm Johannesen, foremnn Sambandsfloksins og løgmenn

Bárður er nú alternativið


